
Tlanawatilli tlen onka itech tlanawatihkapan ipan Sepanittalistlipan tlakayotl/Siwayotl tlen powi itech weyi 
kaltlamachtiloyan Autónoma del Estado de México, moyekmana kampa kichikawaltis se kualli toltekayotl itech inin 
tlanawatihkapan, kanin moneki kichiwaski wan ma moyolewah tlen ika kastellanohtlahtolli kihtowa transversalización 
ipan tlakayeknemilistli wan nonihki kichikawaltiski tlen intech powi tlakameh iwan siwameh, ma moyolewa 
sepanittalistli, ma moneskayotin wan amo ma kikawilikah ma motemakah inin owihkayotl, nonihki moneki kinpalewiski 
akimeh  kipanowah ixkisyotl ipan sepanittalistli nosoh itla okse tlamantli tlen amo powi makichiwakah, ihkon kemin 
chichikoittalistli ipan akimeh powi itech inin olocholtlamachtilistli, wan kanin ma mochikahkawihtoh yeh sepanittalistli 
itech nochtin tlakameh iwan siwameh, nosoh akachi chikawak ipan kahki yeh sepanittalistli ipan siwayotl/tlakayotl 
nonihki tlen intech powi siwameh kampa makipiakan nemilistli kanin amo makipiakan ixkisyotl, mochipah ma 
motlachiallih itech tlen ipan tlanawatilewaltin iwan tlen ipan se yekwikalistli onka itech inin kaltlamachtiloyan.

KANIN AHSIH

Tlanawatilih  itech  Sepanittalistli ipan tlakayotl/siwayotl  yeh moneki nochtin kiitaski iwan kichiwaski tlen 
olocholtlamachtihkih, weyi kaltlamachtiloyah, kaltlamachtiloyah Preparatoria, tlanawatihkapan  ipan temachtilistli iwan 
tlanawatihkapan ipan tekipanolxexelolistli.

AHSITILISMEH
Ma mochiwah inin tlayehyekolli tlakayerknemilistli itech nochi tekitl tlen mochiwah itech inin Weyi 
kaltlamachtiloyan.
Ma sekikawah nochi chichikoitlalistli, ixkisyotl tlen motemakah ipan tlakayotl/siwayotl itech tekipanolli tlen 
mochiwa itech Weyi kaltlamachtiloyan, ika teixpantilistli wan yolewalistli ipan sepanittalistli ipan 
tlakayotl/siwayotl.
Ma mochiwakan tekipanolmeh tlen kiyolewas wan kipewaltis kenin moneki moyekwikaski, kenin moneki kipiaski 
innemilis wan inin yeh kinyekanas kampa makahxilikan se kualli tlamachtilistli kanin amo mayetoh owihkayotl.
Ma mochikahkawi tekipanolismeh itech kaltlanawatihkan wan tlen intech powi kemin tlamachtihkih, tlen 
kichiwah tlatemolistekimeh iwan oksekimeh tlen powi itech inin kaltlanawatihkah, kampa ihkon kichiwah se 
ixmatilistli ipan tlen ika kastellanotlahtolli itokah sexogenérica, de subjetividades, modos wan nochi nemilistli 
tlen kipia altepetlakameh tlen powi itech Weyi kaltlamachtiloya.
Ma poliwi nochi ixkisyotl wan chichikoittalistli tlen motemaka wan pewa ika tlakayotl/siwayotl, nosoh akin 
kipaktia wan kenin moteixpantia ikan itlakayoh, tlakeh ihkon mochiwas moyolewas tlen intech powi 
altepetlakameh tlen powi itech Weyi kaltlamachtiloya.

OHMEH TLEN MOTOKASKIH

TLAKAYEKIPANITTALISTLI 
Ma sekimoaxkati  kemin tlayekan tlanawatilewaltin ipan sepanittalistli, kampa makitemoh ma poliwi nochi 
ixkisyotl tlen motemaka ipan sepanittalistli itech altepetlakameh tlen powi itech inin olocholmachtilistli, itech se 
toltekayotl tlen makipia yeknemilistli, yekwikalistli nochih inin kampa ma momalwi yolilistli iwan tlen intech powi 
altepetlakameh.

ITECH NOCHI WEYI KALTLAMACHTILOYAN KANIN KATEH MOMACHTIHKIH MONEKI AMO YISKI IXKISYOTL WAN 
NONIHKI  NIKAH KUALLI MONEKI MOWIKASKI
Ma moyolewa itech akimeh powi itech inin olocholmomachtihkih makipiakan tetlakitalistli, tlen mapewa ika 
tlanawatilewalmeh wan wekwikalistli, tlen ma kiyolewa mamochiwah se toltekayotl tlen makipia yeknemilistli 
iwan makichiwah ma poliwi nochi tlamantli chichikoitalistli iwan ixkisyotl. 

TEMACHTILISTLI IWAN TLAYEKAPANKISALISTLI  IKA TLAKAYEKNEMILISTLI WAN KANIN AMO MA MOTEMAKAH 
IXKISYOTL
Makipia in tlakayeknemilistli, kemin tlen akachi ipati itech nochi tekimeh iwan tlachiwalmeh tlen onka ipan 
tlamachtilistli itech tlen killia Medio Superior wan Superior, nonihki itech kenin momachtia-temachtia wan tlen 
kichiwah tlen temachtihkih.

TLATZINTOKALISTLI IKA TLAKAYEKNEMILISTLI
Sekinyolewas itech tekimeh, kanin motemowa ixtlamachilistli, kanin motemowa yankuik ixtlamachilistli, kanin 
onka toltekayotl, mayetokan siwameh wan yehwan matlayekanakah itech olocholmeh wan nonihki kanin onka se 
tominxexelolistli, nochipa moneki moyekanaski ipan tlen kihtowa inin weyi katlamachtiloya kanin kichiwa 
tlatemolistli, tlayekapankisalistli wan  tepankisalistli.

OHMEH IKA TEMACHTETLAHTLANILISTLI WAN TEKIXEXELOLKAN IKA TLAKAYEKNEMILISTLI
Sekichiwas nochi tlen kualtis kampa ma motekipano sesepanittalistli iwan kenin moneki mowikaski wan ma kualti 
matlapalewikan, nochi inin itech  tlamachtiltlahtlanilistli iwan tekixexelolistli, nochi ika miak tlakitalisti ipan 
inmemilis altepetlakameh, wan amo mayitoh chichikoitttalistli, nonihki moneki kintlatlanetiskih, nonnihki 
moneki san ika kualli kinpehpenaski kemin tlakewalmeh wan kin yolewaski matlayekapankisakah.

MA MOPIA WAN IPAN MATLACHIAKAH IXKISYOTLWAN CHICHIKOITALISTLI TLEN MOTEMAKAH IPAN 
TLAKAMEH WAN SIWAMWH WAN ITECH TLAMACHTILISTLI WAN TEKIXEXELOLISTLI
Ma mochikawalti nochi inin tekitl, kanin kipia se tlachialistli wan tetlahyowilistli tlen motemakah ika 
tlakayotl/siwayotl, akachi tlen ipan motemakah siwameh iwan tlen kipiah okse ixkoyanpowalistli, nochi inin 
mochiwas kampa monextis, moyektlalihtos iwan moxetinis nochi inin tlanawatilmeh wan tekimeh tlen nikan 
moteixpantiah.

Traducida por Temachtiani Ipan Totlahtol iwan Tonemilis (Maestra en Lengua y Cultura Nahua) Teresa Xotlanihua Tezoco, hablante de la lengua nawatlahtolli (náhuatl).

Tlalnantli, Ixtlamachilistli wan Tekipanolli

Weyi Temachtiani ipan Ciencias wan Ingeniería Ambientales
Carlos Eduardo Barrera Díaz

